
Dikjarazzjoni bil-miktub, skont ir-Regola 136 tar-Regoli ta' Proċedura tal-Parlament 
Ewropew, dwar il-potenzjal tat-teknoloġiji diġitali għal aċċess għall-għarfien imtejjeb u 
mifrux1

1. It-teknoloġiji diġitali qed jinnovaw il-programmi ta' edukazzjoni u ta' taħriġ u joffru modi 
ġodda ta' aċċess għall-għarfien u l-informazzjoni.

2. It-tisħiħ tal-għarfien u tal-innovazzjoni bħala fatturi li jixprunaw it-tkabbir futur tagħna 
huwa wieħed mill-prijoritajiet ewlenin tal-istrateġija UE 2020. Dan jeħtieġ li jiġi żgurat 
aċċess sħiħ għall-edukazzjoni u li titjieb il-kwalità tagħha, jiġu promossi l-innovazzjoni u 
t-trasferiment ta' għarfien u jsir użu sħiħ tat-teknoloġiji tal-informazzjoni u tal-
komunikazzjoni (ICT).

3. Azzjonijiet meħuda biex tintlaħaq din il-prijorità jistgħu jtejbu l-kwalità tar-riżultati ta' 
istituzzjonijiet edukattivi u tagħti s-setgħa lin-nies permezz tal-kisba ta' ħiliet ġodda.

4. Il-Kummissjoni u l-Kunsill huma msejħa biex jużaw l-għodod eżistenti u jiżviluppaw 
oħrajn ġodda li għandhom l-għan li jrawmu l-innovazzjoni. Fl-istess ħin, għandha 
tissaħħaħ il-kooperazzjoni bejn l-universitajiet, iċ-ċentri ta' riċerka u n-negozji bl-għan li 
jiżdied it-tixrid tat-teknoloġiji diġitali madwar l-Unjoni.

5. Il-Kummissjoni u l-Kunsill huma mistiedna wkoll jesploraw modi biex ikomplu jxerrdu l-
użu tat-teknoloġiji diġitali fi programmi edukattivi, inter alia permezz ta' tagħlim 
elettroniku (e-learning), korsijiet onlajn miftuħin massivi (MOOC) u xjenza miftuħa.

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1 Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.


